
	                                                                                Azərbaycan Respublikası 
                             Kənd Təsərrüfatı Nazirliyinin 
                             2015-ci il “__”tarixli  “___” nömrəli     

                                                                                                    qərarı ilə təsdiq edilmişdir
Özəl toxumçuluq fəaliyyəti sahəsində qeydiyyata alınmaq üçün müraciətin və sənədlərin qəbulu üzrə        

İNZİBATİ REQLAMENT
1. Ümumi müddəalar
 

1.1. Elektron xidmətin adı: Özəl toxumçuluq fəaliyyəti sahəsində qeydiyyata alınmaq üçün müraciətin və sənədlərin qəbulu           
1.2. Elektron xidmətin məzmunu: Toxumçuluqla məşğul olan hüquqi və fiziki  şəxslərin attestasiyadan keçmələri və toxum istehsalçılarının reyestrinə daxil edilmələrini ehtiva edir.
1.3. Elektron xidmətin göstərilməsinin hüquqi əsası: “Toxumçuluq haqqında” Azərbaycan Respublikası Qanununun tətbiq edilməsi barədə Azərbaycan Respublikası Prezidentinin 1997-ci il 7 aprel tarixli 569 nömrəli Fərmanının 3-cü hissəsinin birinci abzasının icrasını təmin etmək məqsədilə Kənd Təsərrüfatı Nazirliyinin 2012-ci il 2 may tarixli 04 Q nömrəli Qərarı ilə təsdiq olunmuş “Kənd təsərrüfatı bitkiləri toxumçuluğu ilə məşğul olan hüquqi və fiziki şəxslərin attestasiyadan keçirilməsi və toxum istehsalçılarının reyestrinə daxil edilməsi barədə Əsasnamə”nin 3.2. bəndi. Azərbaycan Respublikası Nazirlər Kabinetinin 2012-ci il 17 oktyabr tarixli 235 nömrəli qərarı ilə təsdiq edilmiş “Elektron xidmət növlərinin siyahısı” 10.5 bəndi.
1.4. Elektron xidməti göstərən dövlət qurumunun adı: 
Azərbaycan Respublikasının Kənd Təsərrüfatı Nazirliyi.
1.5. Elektron xidmətin digər icraçıları: Bitki Sortlarının Qeydiyyatı və Toxum Nəzarəti üzrə Dövlət Xidməti.
1.6. Elektron xidmətin avtomatlaşdırılma səviyyəsi: Tam.
1.7. Elektron xidmətin icra müddəti: 1 (bir) ay.
1.8. Elektron xidmətin göstərilməsinin nəticəsi: Fiziki və hüquqi şəxslərin bu inzibati reqlamentin 1.1-ci bəndində göstərilən fəaliyyət növünü həyata keçirmək üçün qeydiyyata götürülməsi.

2. Elektron xidmətin göstərilməsinin həyata keçirilməsi
 

2.1. Elektron xidmətin növü: İnteraktiv
2.2. Elektron xidmət üzrə ödəniş:  Ödənişsiz    
2.3. Elektron xidmətin istifadəçiləri:

Azərbaycan Respublikasında fəaliyyət göstərən hüquqi və  fiziki şəxslər. 
2.4. Elektron xidmətin təqdim olunma yeri:
          www.agro.gov.az , www.e-gov.az, www.e-xidmetler.agro.gov.az.

2.5. Elektron xidmət barədə məlumatlandırma:
       www.agro.gov.az, www.e-gov.az, www.e-xidmetler.agro.gov.az.

       e-mail: web@agro.gov.az

       Telefon: (012) 493-41-49

2.6. Elektron xidmətin göstərilməsi üçün tələb olunan sənədlər və onların təqdim olunma forması: 
- torpağa  mülkiyyət   və ya  3 illik  icarə  və ya  istifadə  hüququnu  təsdiq edən  sənədin surəti,

- mütəxəssislərin siyahısı (toxum  və tinglərin  istehsalı ilə  bilavasitə  məşğul  olan   mütəxəssislər barədə məlumat),

- Regional Toxum Sertifikatlaşdırma Laboratoriyasının rəyi (istehsal  fəaliyyəti üçün  maddi-texniki  bazanın   mövcudluğunu  və təsərrüfatın   Əsasnamədə  göstərilmiş  tələblərə  cavab   verməsini  təsdiq edən Bitki Sortlarının Qeydiyyatı və Toxum Nəzarəti üzrə Dövlət Xidmətinin Regional Toxum Sertifikatlaşdırma Laboratoriyasının rəyi),

- Rayon  bitki  mühafizə mərkəzinin rəyi (əkin sahəsində  karantin tətbiq edilən və xüsusi təhlükəli  zərərli  orqanizimlərin   olmaması  barədə rayon  bitki  mühafizə mərkəzinin rəyi),

- Karantin  ekspertiza  şəhadətnaməsi (karantin   tətbiq edilən  və xüsusi  təhlükəli  zərərli orqanizimlərin   olmaması  barədə  karantin  ekspertizasının  şəhadətnaməsi).

Qeyd: fiziki  şəxsin VÖEN-i varsa daxil edilməlidir. 



3. Elektron xidmətin göstərilməsi üçün inzibati prosedurlar

3.1. İnteraktiv elektron xidmətlər uçun sorğu:

3.1.1. Sorğunun formalaşdırılması: İstifadəçi inzibati reqlamentin 2.4-cü bəndində göstərilən internet ünvanlara daxil olaraq "Özəl toxumçuluq fəaliyyəti sahəsində qeydiyyata alınmaq üçün müraciətin və sənədlərin qəbulu" xidmətini seçir, həmin  xidmət üzrə açılan müraciət formasını doldurur və bu inzibati reqlamentin 2.6-cı bəndində göstərilən sənədlərin skan olunmuş surətlərini əlavə edərək göndərir.           
3.1.2. Sorğunun qəbulu: Sorğu inzibati reqlamentin 2.4-cü bəndində göstərilən internet ünvanlara daxil olduğu tarixdə qeydə alınır və bu barədə dərhal istifadəçinin elektron poçt ünvanına bildiriş göndərilir. Sorğunun sonrakı icrası ilə bağlı istifadəçiyə bildiriş göndərilir.

3.2. Elektron xidmətin göstərilməsi və ya imtina edilməsi:

3.2.1. Sorğunun yerinə yetirilməsindən imtina halları: Özəl toxumçuluq fəaliyyəti sahəsində arayışın verilməsi üçün təqdim olunan  sənədlərdə  çatışmazlıqlar  aşkar edildikdə sorğunun yerinə yetirilməsindən imtina edilir və imtina səbəbləri göstərilməklə 5 (beş) iş günü müddətində bu barədə  istifadəçinin elektron poçt ünvanına bildiriş göndərilir və ya yazılı  məlumat verilir.
3.2.2. Sorğunun qəbulu: Hüquqi və ya fiziki şəxslər tərəfindən 10 (on) gün  müddətində  çatışmazlıqlar  aradan qaldırıldıqdan  sonra sənədlər yenidən  təqdim  olunur, nəticəsi barədə istifadəçiyə məlumat verilir və  müvafiq qərar qəbul edilir.

3.3. Sorğunun icrası:

3.3.1. Ardıcıl hər bir inzibati əməliyyat, o cümlədən məsul şəxs haqqında məlumat: Ərizə və təqdim  edilən  sənədlər Kənd Təsərrüfatı Nazirliyi tərəfindən qəbul edilərək  xüsusi  kitabda  qeydə alınır və  aidiyyəti  şöbələrə təqdim  edilir. Şöbələrdə sənədlərə baxılır və çatışmazlıq aşkar edilmədikdə 5 gündən gec olmayaraq  sənədlər Attestasiya Komissiyasına təqdim edilir.

3.3.2. Hər bir inzibati əməliyyatın məzmunu, yerinə yetirilmə müddəti və/və ya maksimal yerinə yetirilmə müddəti: Məsul şöbədə sorğuya və ona əlavə edilən sənədlərə baxılır və təqdim edilmiş sənədlərdə çatışmazlıqlar aşkar edildikdə, bu barədə istifadəçiyə 5 (beş) iş günündən gec olmayaraq bildiriş göndərilir. Onlar arandan qaldırıldıqdan və sənədlər təkrar təqdim edildikdən sonra onlara 5 (iş günü) müddətində baxılır və müvafiq qərar qəbul edilir.
3.3.3. İnzibati əməliyyatda iştirak edən digər dövlət orqanı haqqında məlumat: Yoxdur.

3.3.4. Hər bir inzibati prosedurun nəticəsi və onun verilməsi qaydası:         

İmtina üçün əsas olmadıqda, Attestasiyanın nəticəsi  barədə  protokol  yazılır və attestasiyadan keçmiş subyektlərə 3 (üç) illik arayış verilməsi barədə qərar qəbul edildikdə,  xüsusi təsdiq olunmuş  formada və qaytanlanmış  kitabda təsərrüfatın qeydiyyata götürülməsi haqqında arayış şəxsiyyəti təsdiq edən sənəd təqdim edilməklə istifadəçiyə təqdim edilir.  

3.4. Elektron xidmətin yerinə yetirilməsinə nəzarət:

Xidmətin yerinə yetirilməsinə nəzarəti Azərbaycan Respublikası Kənd Təsərrüfatı  Nazirliyi Aparatının Ümumi şöbəsi digər şöbələrlə əlaqəli həyata keçirir.

3.4.1. Nəzarət forması: kargüzarlıq.

3.4.2. Nəzarət qaydası: Azərbaycan Respublikası Prezidentinin 2003-cü il 27 sentyabr tarixli 935 nömrəli Fərmanı ilə təsdiq edilmiş “Dövlət hakimiyyəti orqanlarında, idarə, təşkilat və müəssisələrində kargüzarlığın aparılmasına dair Təlimat”la müəyyən edilmiş qaydada.
3.5. Elektron xidmətin göstərilməsi üzrə mübahisələr:

3.5.1. İstifadəçinin şikayət etmək hüququ haqqında məlumat: İstifadəçi göstərilən elektron xidmətlə bağlı onu razı salmayan istənilən məsələ barədə inzibati qaydada şikayət edə bilər.

3.5.2. Şikayətin əsaslandırılması və baxılması üçün lazım olan informasiya: Şikayət kağız üzərində və ya elektron qaydada tərtib olunur. Kağız üzərində şikayət Nazirliyin poçt ünvanına, elektron şikayət isə inzibati reqlamentin 2.5-ci bəndində göstərilən e-poçt ünvanına göndərilir. Şikayət ərizəsi “İnzibati icraat haqqında” Azərbaycan Respublikası Qanununun 74-cü maddəsinə uyğun olmalıdır.

3.5.3. Şikayətin baxılma müddəti: Şikayətə “İnzibati icraat haqqında” Azərbaycan Respublikası Qanununun 78.1-ci maddəsində müəyyən olunmuş müddətdə baxılır.

3.5.4. Məhkəməyə verilən şikayətə Azərbaycan Respublikasının İnzibati Prosessual Məcəlləsi ilə Müəyyən edilmiş qaydada baxılır.

